
				આ પાનાનું પ્રુફરીડિંગ થઈ ગયું છે
૭૮
રાષ્ટ્રિકા
 




જેણે ન જાણી કોઇ દિન પણ ક્રૂરતા;

જેની અખંડ જણાય યૌવનશૂરતા :

જે નિજ મહાસંયમથકી,

ધર્મમય ઉદ્યમથકી,

નિજ શત્રુને પણ સ્નેહપિંજર પૂરતા;

જે કર સર્યા મણકા વિરલ એ ભવ્ય જીવનમાળના,

તે અમ શિરે તપજો સદા ! ન પ્રહાર લાગોઇ કાળના !


૭

મોહન ! અમારા વીર હો !

સાધુ , દાના , પીર હો !

સુકુમારતા

ઉર ધારતા

અલમસ્ત મીર ફકીર હો !

મોહન ! તમારી પ્રાણમોહન બંસરી !

મોહન ! તમારી સત્ત્વદોહન બંસરી !

સહુ મોહને વિસરાવતી,

રસ અખંડ જમાવતી,

મોહન ! તમારી બ્રહ્મસોહન બંસરી !

વાજો અખંડ પ્રવાહથી, સહુ સ્થિર થઈ સુણિયે અમે :

એ રસ ટપકતા શબ્દ ઝીલી આત્મમાં ધૂણિયે અમે !

